
Ons vorm deel van die agtergestelde gemeenskappe in die weskusstreek. Ons beywer ons vir bemagtiginging by wyse van landbou-ontwikkeling. Dit wil ons doen deur vaardighede te ontwikkel, volhoubare landbouproduksie, inkomste te genereer, werk te verskaf en by te dra tot plaaslike ekonomieseontwikkeling.
Transformasie is traag en toegang tot essensiële hulpbronne soos grond, water, befondsing en dienste om te voldoen aan volhoubare landboupraktyke, sowel as die landbou-aspirasies van opkomende boere,lei tot ons verdere verarming, agteruitgang en frustrasie.

Ons wil dus hierdeur die regering herinner aan die dringende kwessies waarmee opkomende boere worstel en hulle bewus maak van hul verantwoordelikheid om die lot van arm mans,vrouens en kinders binne die Weskus-gebied te verbeter.

Die onderstaande kwessie en voorstelle is gebaseer op ons ervarings.   

	PROJEKTE
	KWESSIES
	VOORSTELLE

	

	Elandsbaai
	Bestaande boorgate is in onbruik. Tans word water _ drinkwater - ontvang vanaf die Cederberg Munisipaliteit. 
	Die boorgate moet oopgestel, getoets en herstel word.

	Lambertsbaai
	Tans gebruik die projek duur besproeiingswater (drinkwater) van die Cederberg Munisipaliteit. Die boere benodig goedkoper boorgatwater. Een boorgat moet die hele dorp voorsien van water.Die dorp ondervind waterbeperking in die somer wat die projek beinvloed.
	Projek wil waterregte hê en toegang tot goedkoper boorgat water. Vereis infrastruktuur

	Masakhane Bokboere (Clanwilliam)
	Het geen toegang tot water vanaf die Cederberg Munisipaliteit. Die bokke moet tans rivierwater gebruik.Geen toestemming vanaf die Cederberg Munisipaliteit vir water wat onttrek moet word nie.
	Vereis waterinfrastruktuur - watertenk moet opgesit word by die skietbaan met ‘n pomp. Voorstel dat ‘n aansluiting  aangebring word vir die bokke wat verder sal dien om die landerye te besproei. 

	Clanwilliam Opkomende boere
	Planne vir ontwikkeling van waterinfrastruktuur word nie uitgevoer nie. Die Vereniging benodig ‘n kragpunt om ‘n pomp op te sit,toestemming. Pypleiding moet onderdeur die pad aangelê word. Benodig reservoir, stoorgrawers ens, om pypleiding te grawe. Geen terugvoering en ondersteuning word ontvang vanaf die Cederberg Munisipaliteit nie.
	Druk moet op die Cederberg Munisipaliteit geplaas word om waterteovoer te voorsien en betrokke te raak met implementering.

	Citrusdal – Taraqwa Projek
	Beperkte waterregte beinvloed produksiebeplanning.Die kommersiele boere dra by tot ons beperkte waterregte.Die groot sitrus boerderye is die oorsaak van die oormatige onttrekking van water vanaf die bron (rivier).Kommersiele boere besit groot en meer as een dam op hul plase,maar onttrek steeds water vannaf die rivier bron.
	Die bestaande dam op die meentgrond moet opgradeer word.Boorgate wat daar is,moet oopgestel en getoets word.Die leivoor na die plaas moet opgradeer word. Ons het nie die hulpbronne om dit te doen nie. Die munisipaliteit sleep hul voete.

	Wupperthal
	Opkomende boere wil graag boer maar is woonagtig op kerkgrond – Morawiese kerk. Die kerk ondersteun nie opkomende boere spesifiek aangaande landbou-ontwikkeling nie. Grond word aan kommersiele boere verhuur. Hulle het nie toegang tot grond nie en dus nie ‘n behoefte aan water nie. Ingryping is brodnodig.
	Die kerk moet mense wat woonagtig is op sy grond ondersteun en nie – ryk kommersiele boere word tans bevoordeel. Die kerk moet oortuig / gedwing word om mense deur landbou te ontwikkel. 

	Matzikama streek
	“Gratis” water is weggeneem van opkomende boere deur die Matzikama Munisipaliteit. Die Matzikama Munisipaliteit wil meters opsit. Die opkomende boere kan nie die tariewe bekostig wat gevra word vir water nie.Lorwua hou die Opkomende boere baie in die duister oor waterregte wat mense toekom.Die Matzikama Opkomende Boere Forum wil graag duidelikheid hê.
	Opkomende boere behoort ‘n spesiale tarief te betaal vir water.As die opkomende boere projekte eers begin om wins te toon,kan hulle die huidige water tariewe bekostig.

	DMA streek
	Hierdie is ‘n waterskaars streek.Opkomende boere was in die proses om water te oes by die ou Spoorwegstasie te Bitterfontein.Het nog nie die finale ooreenkoms bereik met Spoornet nie. Ons is geisoleer en kry baie swaar. Ons het nie grond nie en ons kralepraktyk verarm ons. Ons betaal duur vir water vir vee.
	IWRM amptenare was in die proses om Spoornet te oortuig dat die oes van die water die regte benadering is,maar dit is nog nie gefinaliseer nie. Rioolwater kan gebruik word vir landbou doeleindes,maar die water moet die regte kwaliteit hê.

	Bergrivier-streek
	Baie projekte beskik nie oor toegang tot grond nie wat bydra tot gebrek aan waterregte
	Opkomende boere benodig grond vir boerdery – met duidelike waterregte  


Die meeste van ons landbouprojekte vind plaas op meentgrond, gegee die stadige pas van grondhervorming – duur grondpryse, onwillige verkopers, ongeskikte landbougrond, ens.

Munisipaliteite is uiters traag om bystand te verlaan aan opkomende boeregroepe vir beide grondtoegang, water en gepaardaande dienste. Ons is oorgelaat om op ons eie te sukkel om munisipaliteite te oortuig aangaande hul ontwikkelingsrol. In gevalle waar boere wel grondtoegang het, bestaan vele tekorte, bv. ondersteuning, infrastruktuur, befondsing vir insette, ens.

Alle projekte word nie verteenwoordig op die watergebruikersverenigings nie,a.g.v.die gebrek aan ‘n mandaat van die betrokke munisiplaliteite.
Ons ervaring is dat die waterverbruikersverenigings steeds kommersiele wit boere bevoordeel. Dit dra by dat ons opkomende boere nie na geluister en akkommodeer woird by beplanning, besluitnemings en implemenetring nie. Ons stel voor dat regering moet ingryp om die herverdeling van water transformasie te verseker. Verder stel ons voor dat die huidige waterverbruikersverenings gemonitor en evalueer word. In baie gevalle verteenwoordig onkundige persone gemeenskappe wat nie bydrae tot debatvoering, onderhandeling en besluitneming nie. Die gevolg is dat daar nie herverdeling van water is nie en nie omgesien word in die belange van agtergestelde boeregroepe nie.
Geteken te ………KAAPSTAD…………………….. op hierdie …………8th ……. dag van ………OKTOBER………………. 2008

